
itoe? Tida lain, kaoe dateng di sini melingken boewat bikin saja djadi lebih kesel sadja.

Tjoenhiang lantas berkata: Siotjia baiklah sekarang kita pergi sadja. Ini Bok Siang-kong tida soeka kita orang dateng di sini;
dari itoe tra-oesah kita poesing-in lagi sama dia.

Habis bilang begitoe, Tjoenhiang itoe lantas pasang ija poenja lentera dan teroes moe- lain djalan. Tapi ija djalan perlahan amat, dan sembari djalan ija batja di loewar kepala sairnja Hing Goan Siotjia, jang Hing Goan itoe soedah pake bitjara pada Bwee Liang Giok di panggoeng Tiongtaij.

Bok Ing denger sair itoe, hatinja djadi teramat kaget dan lantas sadja ija triak mintak Siotjia dateng kombali, sebab ija maoe
bitjara perkara jang perloe dan maoe mintak Siotjia poenja toeloengan.

Tjoenhiang jang bawak lentera dan anter Siotjia, ija poerak poerak tida denger triaknja Bok Ing itoe, dan teroes sadja djalan, tapi perlahan sekali, dengen batja djoega Bwee Liang Giok poenja sair, jang soedah di pake bitjara pada Hing Goan di panggoeng Tiong-
taij. Tjoenhiang poen soedah denger itoe dari Hing Goan, tempo Hing Goan tjerita pada Ien Ing.

Bok Ing denger sair itoe, hatinja djadi le-

